
Namminerisamik oqaluttualiorneq
Maanna nammineerlusi piviusulersaarusiassassinnut piareersalerpusi, taamaasillusi filmiliunnginnissinni

suna filmiliussanerlusi ilisimariissavarsi. Kingusinnerusukkut isiginnaagassiamut storyboardsiliussaasi,

siullertulli isiginnaagassiap killissaa takussavarsi, taannalu malillugu filmiliussaasi.

Isiginnaagassiami oqaatsit atukkasi atussavasi, taamaasillutik Nunat Avannarlerni inuusuttut allat qanoq

nipeqarnersusi tusaasinnaanerussammassuk (tuluttut oqaluttoqassanngilaq!)

Suliassaq 2: Ineriartorneq

1Nunat Avannarliit aggersaapput!

Takissusaa: ‌Maks. 2 minutter.

Atortut:‌ Oqarasuaat tabletiluunniit.
Format:‌ Isiginnaagassiap sanimut silissusissaa (assi takuuk).

Oqaluttuariaaseq:‌ Oqaasertalersugarpalaanngitsoq (soorlu iikkami niviukkatut ittoq),

misissuerpalaartoq imaluunniit anersaaqarpalaartoq. Assimi ersittumik

oqaluttuartoqarsinnaavoq oqaluttuartoqarsinnaavorluunniit.

Isiginnaagassiami sunniiniutit:‌ Isiginnaagassiami oqaatsit oqaluttuariaatsimut tulluuttut

aammalu isiginnaartumut soqutiginnilersitsillutillu assilisanik killuinerit, assiliivimmit

malinnaanerit, nipilersuutit nipillu misigissuseqarlersitsisut atorneqassapput.

Oqaluttuaq: ‌Oqaluttuaq aallaqqaataaniit, ingerlarnganut naaneranullu ataqatigiissoq.

Assiliinerit soorlu sumiiffiit, inuttat imaluunniit sumiiffiit inuttallu. Amerlasuutigut

aporfiusinnaasunik inissaqartitsineq.

Siunnersuut: Socialmedianit reelsinik

shortsinillu oqaluttuariaaseq

isumassarsiorfiusinnaavoq.

PIVIUSULERSAARUTIP SINAAKKUTISSAI

Assi: Tsumu, Jonas Møller (2022)

Location tassaavoq isiginnaagassialerinermi oqaaseq sumiiffimmik isumalik – tassani isiginnaagassiaq

filmiliortittarfimmi pinngitsoq immiunneqaraangat pisarpoq. Location isiginnaagassiamut paasinninnissatsinnut

annertuumik isumaqarpoq aammalu isiginnaagassatsinnut pissanganarsaataasussaavoq. Pisunuttaaq

ilisarnaasiisussaavoq.

LOCATION



2Norden kalder!

EQIMATTAKKAARLUNI

Pivisulersaarummik takutitsiinnarani oqaluttuartalimmik sanassaasi – najukkassinni isiginnittaasersi

assigineqanngitsoq atorlugu. Assiliivik isissitut qanissitullu atussavarsi. Isiginnaagassiamik tigusisussat

tassaapput Nunat Avannarlerni inuusuttut: Ilissi pillusi suut ilisimassavaat?

Atuarfimmut qanittumi locationeqarpa immikkuullarissumik? Sumi aamma sooq?

Sumiiffik avatangiisillu qanoq ilissinnut isumaqarpat?

Aalajangersimasumik (naatsumik) filmiliornissinni atorsinnaasassinnik aqquteqarpa?

Aqqut, pinngortitami aqqut, inuinnaat aqqutaat?

Location qanoq misigilersitsissava? Kusanarpa? Peqqarniippa? Qaamava taarpaluunniit?

Tamaani inuusuttunngorneq qanoq ippa? Ilagiikkaangassi sumiiffimmi sulerisarpisi,

imminullu qanoq isigaasi?

Sumiiffimmik immikkuullaritsitsilersumik immikkut ittumik piorsarsimassutsikkut

ileqqoqarpa, isumaqarpa oqaluttuaqarpaluunniit?

Sumiiffimmut ataqatigiinnersi pillugu isiginnaagassiami sunniiniutit qanoq atorneqarsinnaappat?

ISIGINNAAGASSIAP SAMMIVIA
Maanna isiginnaagassiap sammivissaa aalajangissavarsi. Sammivik takutikkusutarsi sammivigissavarsi.

Isiginnaartut Nunat Avannarlerni angalaqatigissavasi – sumiiffigisassinnut. Assiliivik atorlugu najugarsi

qanimut location atorlugu misigisartakkasi takutissavasi – soorlu nunami pinngortitat, illoqarfimmi

inuuneq imaluunniit pinngortitaq aammalu inuit piorsarsimassuserlu najukkamiittut.

Isiginnaagassiamittaaq nunat avannarliit ataatsimoorlutillu ataatsimut pingaartitaqarneri

pillugit oqaluttuat unammillissutigisinnaavasi. Nunat Avannarlerni avitseqatigiissuteqarpugut?

Sumiiffimmut ”attuumassuteqarneq” qanoq isumaqarpa?

Nunat Avannarlerni ataatsimoorneq qanoq isumaqavissoruna – Nunat Avannarlerniittut

tamarmik peqataappat?

Najukkassinni nunalluunniit akorngini pigiliussimasat ilisimavisigit? Suut?

Isiginnaagassiami sunniiniutit ataatsimoornermut pigiliussimasanullu tunngatillugu qanoq

atorneqarsinnaappat?

EQIMATTAKKAARLUNI

SANIATIGUT SULIASSAQ NAMMINEQ QINIGASSAQ

Sammivik pillugu isumaqatigiissimaleriarussi tullianut ingerlariassaasi.


